
n/r predsjedavajuća Ana Babić

Vlada Kantona Sarajevo 
Kantonalna uprava za inspekcijske poslove

PREDMET: ZASTUPNIČKA INICIJATIVA

Poštovani/e,

Pozivajući se na član 211. i 213. Poslovnika Skupštine Kantona Sarajevo („Službene novine 

Kantona Sarajevo- Drugi novi prečišćeni tekst broj: 41/12, 15/13, 47/13, 47/15 i 48/16), 

upućujem sljedeću:

INICIJATIVU

Da Kantonalna uprava za inspekcijske poslove započne sa vršenjem inspekcijskog 

nadzora iz oblasti radnih odnosa i zaštite na radu za vrijeme državnih i vjerskih praznika,

OBRAZLOŽENJE

Pokrećem ovu inicijativu jer veliki broj osoba, naročito osoba ženskog spola koje rade u 

trgovinama nemaju pravo na godišnje odmore, niti pravo na odsustvo sa rada. Pored Zakona o

radu FBiH, ova prava su im zajamčena i Kolektivnim ugovorom za radnike zaspolene u oblasti 

trgovine, kao i međunarodnim konvencijama o radu koje je BiH potpisala.

Pored praznika koji se u Federaciji Bosne i Hercegovine proslavljaju kao državni praznici, a to 

su 1. mart - Dan nezavisnosti i 25. novembar - Dan državnosti. Zakonom o radu (“Službene 

novine Federacije BiH” 26/16) utvrđeno je pravo zaposlenika da odsustvuje sa posla četiri radna 

dana tokom jedne kalendarske godine radi zadovoljavanja vjerskih odnosno tradicijskih 

potreba, s tim da se odsustvo od dva dana koristi uz naknadu plaće - kao plaćeno odsustvo, a 

dva dana kao neplaćeno odsustvo. Unatoč svim navedenim zakonskim osnovama, kao i tome 

da su im ova prava zajamčena ugovorima o radu, radnice u trgovini najčešće rade petnaest dana 

u kontinuitetu, a neradni im je šesnaesti dan. No, pritom se gotovo uopće ne uzima u obzir da 

li se radi o državnom ili vjerskom prazniku već se radi bez obzira na to. Na njihove žalbe 

Kantonalnoj upravi za inspekcijske poslove, odgovoreno im je da se ove povrede ne mogu 

utvrditi jer ni Kantonalna uprava za inspekcijske poslove ne radi za vrijeme praznika.

Molim Kantonalnu upravu za inspekcijske poslove da se čim prije očituje o ovoj inicijativi, da 

započne sa vršenjem inspekcijskog nadzora iz ove oblasti, ili da započne sa aktivnostima koje 

će je osposobiti za vršenje inspekcijskog nadzora za vrijeme praznika (prijem dodatnih 

radnika).

S poštovanjem,

Sabina Ćudić 
Zastupnica u Skupštini 
Naša stranka


